IlI-Familja Spinola
Minn Genova ghal San Giljan

Haga tal-ghageb kull meta nippruvaw nikkuntattjaw lil Albert Storace,
dejjem nircievu l-famuza risposta ‘bhalissa gieghed imsiefer’. Did-darba
izda switilna bil-bosta s-safra tieghu, ghax nebbhitu biex jiktbilnaff dan I-
artiklu dwar familja importanti li ghandha rabta mal-lokalita’ taghna.

KITBA TA’ ALBERT. G. STORACE
STORIKU

Min jafni, jaf tajjeb kemm inhobb insiefer. Fost il-pajjizi favoriti tieghi hemm
l-eqreb gara taghna, I-Italja. Tant mort hemm li ma nafx nghid kemm-il darba
zortha. Matul is-snin, minhabba l-interess kbir tieghi fl-istorja rnexxieli nzur
dawk l-ibliet Taljani li xi darba kienu bliet kapitali ta’ stati sovrani. Matul is-
sekli, meta I-Italja kienet ghadha ma saritx stat maghqud, dan il-pajjiz kien
magqsum f’hafna stati kbar u zghar. Sa April li ghadda kien ghad bagaghli belt

importanti wahda biss li ma Zortx u li kienet fiz-zmien belt kapitali ta’ stat |

sovran. Din kienet Genova u fl-ahhar irnexxieli mmur hemm.

Genova kienet il-kapitali ta’ repubblika spiss indipendenti u xi drabi ukoll taht
il-“patroc¢inju” ta’ xi potenza aqwa minnha. I[I-Fran¢izi spiss kienu jippruvaw
ideffsu mnehirhom f’din ir-repubblika li kienet taf il-qawwa u r-rikkezzi
taghha bis-sahha tal-kummerc fil-Mediterran kif ukoll il-Bahar Egew u

|-Bahar Iswed. Ghal xi zmien hakmuha 1-Visconti ta’ Milan (seklu XV) u |

wara tbandlet taht id-dell Fran¢iz u warajh dak Spanjol. Biex naqtaghha fil-
qasir, kienet Franza Repubblikana li fI-1797 tfiet ghal kollox ir-Repubblika
Genwiza. Meta ghaddiet il-burraxka Franc¢iza Repubblikana kif ukoll dik
Napoleonika, fl-1815 Genova, bir-regjun taghha tal-Ligurja ghaqqduha mas-
saltna ta’ Sardinia-Piemonte u hekk baqghet sakemm saret haga wahda mal-
kumplament tal-Italja.

Matul dawk is-sekli kollha, familja antika u prominenti hafna f ’Genova kienet
dik ta’ Spinola. Kienet wahda mill-familji nobbli li b’xi mod jew iehor kienet
fost l-aktar influwenti fir-Repubblika Genwiza. Flimkien ma’ ohrajn ewlenin
bhad-Doria, Fieschi u Grimaldi dawn kienu jmexxu lill-Istat u pprovdew
bosta dogi, ammiralji, generali, kardinali, isqfijiet u gvernaturi. Bhan-nobbli
Venezjani, dawk Genwizi ma kinux jiddejqu jaghtuha ghall-kummeré u
l-attivita’ ta’ kursari kif ukoll bankiera. Ta’ Spinola kienu ghamlu isem sew
fil-qasam tal-ahhar. '

Meta wiched izur Genova ma jistax ma jiltagax ma’ xhieda tal-poter kbir

Zewgt iswali impressjonanti fost diversi ohra li jsebbhu I-Palazzo Spinola ta’ Genova li llum
- jintuza’ ukoll bhala gallerija ghall-wirjiet artistici.

li kellha din il-familja. Bhal kull familja ohra nobbli din kienet magsuma
f’diversi frieghi, fosthom dawk ta’ Luccoli, San Luca u Roccaforte. Kienu
jibnu palazzi kbar u sbieh moghnija b’kull xorta ta’ gid u tezori artisti¢i bhal
pitturi, skultura, arazzi, gojjelli, ghamara ta’ pregju kif ukoll dokumenti u kotba
prezzjuzi migmugha fil-librerirji taghhom. Ezempju wiehed issa ilu xi snin
bhala wiehed mill-aktar muzewijiet importanti tal-belt. Din hija La Galleria
' Nazionale di Palazzo Spinola, fil-palazz moghti lill-belt bhala patrimonju tal-
akbar prestigju. Dan skond it-testment tal-ahhar rapprezentanti kongunti tal-
| frieghi ta’ San Luca u Luccoli. Dawn kienu 1-Markizi Franco (1878-1958)
u huh Paolo (1880-1969) li mietu bla eredi. It-tnejn kienu ukoll membri tal-
® Ordni Sovran Militari ta’ Malta.

Bhal kull familja nobbli minn bosta artijiet Kattolici Ewropej, bosta mill-ulied
iz-zghar subien kienu jidhlu membri tal-Ordni Ospidalier ta’ San Gwann. Il-
' konnessjoni li I-familja Spinola kellha ma’ dan 1-Ordni u li minhabba fiha
nholgot konnessjoni ma’ San Giljan tirrigwarda lil xi membri tal-fergha ta’
Roccaforte. Lejn tmiem is-seklu XVII kien hawn kavalier ta’ San Gwann
importanti. Dan kien Fra Paolo Raffaele Spinola di Roccaforte, Gran Prijur tal-
Lombardija, ghalhekk kellu kariga gholja fi hdan 1-Ordni. Huh akbar minnu,
il-Markiz Francesco Napoleone Spinola di Roccaforte ma kienx kavalier
fl-Ordni izda xtara xi artijiet f’Malta, fosthom f’San Giljan. II-Markiz kien
maghruf bhala devot kbir tal-Madonna u xtaq jibni knisja zghira fl-inhawi,
kif ukoll iwaqqaf abbazija. Marbuta ma’ din il-fundazzjoni kien hemm diversi
pizijiet bhal numru ta’ quddisiet li kellhom jigu ¢celebrati, il-lampier u z-zejt,
il-bini u [-manutenzjoni tal-knisja u tal-abbazija u jkopri ukoll lir-rettur. Dan
kollu sar skond kuntratt notarili ffirmat f’Genova fl-1689. Il-bini tal-knisja

izda kien beda fl-1687 u din tbierket f’Settembru tal-1688. Il-Markiz hareg
l-ispejjez kollha, ghadda 1-flus lil huh u nkariga lil dan, il-Gran Prijur Paolo
Raffaele, biex jara li jsir dak kollu li tnizzel fil-kuntratt. Xi snin wara, membru
ichor tal-familja, neputi ta’ dawn iz-zewgt ahwa, Fra Giovanni Battista Spinola
di Roccaforte, kien jaghmilha ta’ rettur tal-knisja li kienet u ghadha ddedikata
lill-Kun¢izzjoni. Fis-sagristija ta’ din il-knisja hemm kwadru ta’ pittur mhux
maghruf 1i juri lill-Gran Prijur Paolo Raffaele. Fil-knisja hemm ukoll l-arma
tal-familja Spinola di Roccaforte u fil-Kon-Katidral ta’ San Gwann hemm
ghall-angas gabar b’lapida fuqu b’din I-istess arma. ‘

Il-knisja zghira u helwa tal-Kuncizzjoni ghaddiet minn bidla radikali lejn
il-bidu tas-seklu XX meta twaqqghet il-faccata originali u nbniet ohra aktar
wiesgha. Bdil radikali iehor sar fuq in-naha l-ohra tat-triq traffikuza hafna. Il-
Gran Prijur Paolo Raffaele bena palazz barokk kbir u sabih. Fl-1733, neputih
Jir-rettur Fra Giovanni Battista kabbar il-palazz u l-gonna tieghu li fil-bidu
|-Gran Prijur Paolo Raffaele kien bena ghad-divertiment tal-pubbliku. Il-palazz
kien gie deskritt bhala wiehed mill-isbah f’Malta. Wiehed irid iqis li meta ma |
kienx ghadu nbena dak il-bini li llum jghatti lill-palazz jekk thares mill-bajja
ta’ gewwa, kellu simetrija mill-isbah biz-zewg binjiet ta’ arkati wahda fuq
kull naha f’tarf il-passagg 1i mill-bahar iwassal ghall-palazz innifsu. Minnu li
min jifli sew certi dettalji arkitettoni¢i fil-palazz, 1-aktar fil-faccata, isib certu
nuqqas ta’ simetrija izda xorta jibga’ sabih. Rigward Fra Giovanni Battista,
dan ma ghamilx ghajb lill-familja tieghu minhabba I-karigi importanti hafna
li kellu. Fuq il-lapida tal-1733 mal-facc¢ata tal-palazz huwa deskritt bhala
Ammirall tal-Flotta tal-Ordni u Ambaxxatur tal-Ordni ta’ San Gwann fis-
Santa Sede, Spanja u Sqallija.

Pittura ta’ Fra Paolo Raffaele Spinola di Roccaforte, li tinsab fil-Knisja tal- Kunczzzgom u
lapida li tfakkar it-300 sena mit-twaqqif tal-imsemmija knisja minnu.

Dehra tal-Palazz Spinola li ghandna
f'San Giljan, u dettall li juri I-lapida li
hemm fuq il-bieb ewlieni, li tfakkar it-
twaqqif'ta’ dan il-palazz minn Fra Paolo
Raffaele Spinola di Roccaforte.

Matul is-snin sar hafna tibdil f’dak li halliet il-familja Spinola f’San Giljan.
B’xorti hazina il-palazz sofra minn vandalizmu mill-Francizi fI-1798. Kien
hemm Zzmien meta kien sptar, u wara nqasam ukoll f’bosta appartamenti u
sar kerrejja. Kien abbandunat ghal hafna snin u kiber il-vandalizmu sakemm
l-awtoritajiet fl-ahhar stenbhu u rrestawrawh. Wara xi zmien bhala muzew
zghir tal-arti moderna ntuza bhala uffi¢ini ta’ hidma parastatali. Ftit taz-zmien
ilu, l-ahhar fdalijiet ta’ parti mill-gnien ta’ wara l-palazz gie ddizinjat mill-gdid
u dnub li ma hallewx xi sigar qodma taz-zebbug fejn kienu!

Disgrazzjatament hemm haga ohra li jien nqisha bhala hsara u hasra li lagtet
lill-isem ta’ din il-familja tant distinta kif ukoll l-inhawi. Dawk l-imberkin
ta’ Inglizi, li ma tantx huma maghrufa bhala nies gwappi fil-pronunzja ta’
ismijiet barranin, kienu u ghadhom isejhu I-inhawi, I-bajja u I-palazz bhala ta’
“SpinOWIla”, bl-accent fuq 1-“0” flok fuq 1-“i”. Dan huwa vandalizmu kulturali
u lingwistiku. Dnub li bosta Maltin “ghorrief” lesti dejjem li jaghmluha ta’
| pappagalli u jtennu l-istess zball!

